
Greek Reading Exam 
 

 
Provide a literal, but readable, translation of the following two passages. In other words, 
translate both passages accurately into idiomatic English. You will have two hours to complete 
the examination. The use of a dictionary (print only) is permitted. Please write legibly and 
observe the margins in the blue exam booklet. 

 
 
I. From Plato's Republic. Socrates cross-examines. 

 
κελεύεις δὴ ἡμᾶς προσθεῖναι τῷ δικαίῳ ἢ ὡς τὸ πρῶτον ἐλέγομεν, λέγοντες δίκαιον 
εἶναι τὸν μὲν φίλον εὖ ποιεῖν, τὸν δ’ ἐχθρὸν κακῶς· νῦν πρὸς τούτῳ ὧδε λέγειν, ὅτι 
ἔστιν δίκαιον τὸν μὲν φίλον ἀγαθὸν ὄντα εὖ ποιεῖν, τὸν δ’ ἐχθρὸν κακὸν ὄντα 
βλάπτειν; 
πάνυ μὲν οὖν, ἔφη, οὕτως ἄν μοι δοκεῖ καλῶς λέγεσθαι. 
ἔστιν ἄρα, ἦν δ’ ἐγώ, δικαίου ἀνδρὸς βλάπτειν καὶ ὁντινοῦν ἀνθρώπων; 
καὶ πάνυ γε, ἔφη· τούς γε πονηρούς τε καὶ ἐχθροὺς δεῖ βλάπτειν. 
βλαπτόμενοι δ’ ἵπποι βελτίους ἢ χείρους γίγνονται; 
χείρους. 
ἆρα εἰς τὴν τῶν κυνῶν ἀρετήν, ἢ εἰς τὴν τῶν ἵππων; 
εἰς τὴν τῶν ἵππων. 
ἆρ’ οὖν καὶ κύνες βλαπτόμενοι χείρους γίγνονται εἰς τὴν τῶν κυνῶν ἀλλ’ οὐκ εἰς τὴν 
τῶν ἵππων ἀρετήν; 
ἀνάγκη. 
ἀνθρώπους δέ, ὦ ἑταῖρε, μὴ οὕτω φῶμεν, βλαπτομένους εἰς τὴν ἀνθρωπείαν 
ἀρετὴν χείρους γίγνεσθαι; 
πάνυ μὲν οὖν. 
ἀλλ’ ἡ δικαιοσύνη οὐκ ἀνθρωπεία ἀρετή; 
καὶ τοῦτ’ ἀνάγκη. 
καὶ τοὺς βλαπτομένους ἄρα, ὦ φίλε, τῶν ἀνθρώπων ἀνάγκη ἀδικωτέρους γίγνεσθαι. 
ἔοικεν. 

II. From Xenophon's Anabasis. Advice on the next stage of the journey.  

 
ἀναστὰς δὲ Ἑκατώνυμος πρῶτον μὲν ἀπελογήσατο περὶ οὗ εἶπεν ὡς τὸν 
Παφλαγόνα φίλον ποιήσοιντο, ὅτι οὐχ ὡς τοῖς Ἕλλησι πολεμησόντων σφῶν εἴποι, 
ἀλλ’ ὅτι ἐξὸν τοῖς βαρβάροις φίλους εἶναι τοὺς Ἕλληνας αἱρήσονται. ἐπεὶ δὲ 
ξυμβουλεύειν ἐκέλευον, ἐπευξάμενος εἶπεν ὧδε. 
 “εἰ μὲν ξυμβουλεύοιμι ἃ βέλτιστά μοι εἶναι δοκεῖ, πολλά μοι καὶ ἀγαθὰ γένοιτο· εἰ δὲ 
μή, τἀναντία. αὐτὴ γὰρ ἡ ἱερὰ ξυμβουλὴ λεγομένη εἶναι δοκεῖ μοι παρεῖναι· νῦν γὰρ 
δὴ ἂν μὲν εὖ ξυμβουλεύσας φανῶ, πολλοὶ ἔσονται οἱ ἐπαινοῦντές με, ἂν δὲ κακῶς, 
πολλοὶ ἔσεσθε οἱ καταρώμενοι. 
πράγματα μὲν οὖν οἶδ’ ὅτι πολὺ πλείω ἕξομεν, ἐὰν κατὰ θάλατταν κομίζησθε· ἡμᾶς 
γὰρ δεήσει τὰ πλοῖα πορίζειν· ἢν δὲ κατὰ γῆν στέλλησθε, ὑμᾶς δεήσει τοὺς 
μαχομένους εἶναι. ὅμως δὲ λεκτέα ἃ γιγνώσκω· 


